
Und leit sich am Morge ‘s Liechti 
s Tal, es weckt üs mit em erschte 
Sunnestrahl. Wenn d’Matte glänzt 
mit tuusig Perle druf, de tueni 
fröhlich s’Fenschter-schybli uf. 
Wie bin i de vo Härze froh und 
mues en Juchz i d’Bärge loh. 
Scho isch de Tag erfüllt mit 
Blüeteduft, es liit e bsundri 
Stimmig i de Luft. Stoh ich uf 
Berge höch bim Gipfelchrüz und 
gseh ganz stolz uf üsri schöni 
Schwyz. Wie bin i de vo Härze 
froh und mues en Juchz i d’Bärge 
loh. 
Füllt sich de Tag und goht em 
Obet zue und all uf Erde sueched 
stilli Rueh. Sind üsri Berge rot im 
Obetschyn, all’s müess für alli 
Mensche Friede sy. Wie bin i de 
vo Härze froh und mues en Juchz 
i d’Bärge loh. 

